
品吿于　太廟必欲德令天人均調四時以臻至治以徵

至諸儒王本李祐襲斆爲春官杜政趙民望吳淵爲夏官

惟秋冬官未得其人以本等攝之每賜坐講論治道且令

圖其像各賜衣三襲又有待漏院記之賜旣而王本犯極

刑召前御史安然代之然以憂卒餘皆坐罪黜此職遂廢

○詔戒守令曰朕君主華夷十有三年立綱陳紀所以安

民曩因奸臣弄權恣行不法內外官貪贓蠧政以于邦憲

邇來有司皆出編氓深知稼穡艱難民生疾苦是用授以

職任相與圖治當竭誠報效無蹈前非其有舊任未代者

若乃肆意妄行則國有常憲

十一月以儒士宋訥爲國子學𦔳敎

十二月遣使詔諭日本國王不得縱民侵擾○詔列象擇

璟薛顯等赴北平督兵屯田兼往遼東訓練士卒○是年

瓜哇國王八達那巴那務遣阿烈彝列時奉金葉表朝重

遣還

　〈按瓜哇卽古闍婆國又名蒲家龍元稱瓜哇其國分東西二王所屬有蘇吉丹打扳打網底忽諸國國王宮磚〉

　〈墉墉高餘三丈方三十餘里屋高四丈地覆扳蒙藤花蓆跏跌而坐民居茅茨磚庫坐臥于內王蓬頭頂金葉〉

　〈冠罥榮㠌絲帨腰束錦綺偑短刀跣足跨象或乘牛民男蓬頭女椎結上衣下帨男必腰刀刀極精巧刑無鞭〉

　〈朴罪不問輕重藤繫刃殺之市用中國古錢衡量倍于中國人有名無姓尙氣好闡顏色黝黑猱頭赤脚坐臥〉

　〈無倚捐飲食無匙筯啖蛇蟻虫蚓與犬同寢食不爲穢也婚男造女家後五日迎婦金鼓刀盾前後甚都婦裸〉

--

　〈被髮跣足滎嵌絲蛻戴被金珠綵飾寶粧喪有水葬火葬二葬推死者所欲產金珠銀犀角象牙玳瑁靑鹽檳〉

　〈榔椒香蘇木桄榔木吉員倒挂鳥綵鳩綠鳩紅綠白鸚䳇白鹿白猿猴洪武三年奉表入貢方物及黑奴三百〉

　〈人納元所授宣勑已而我使至三佛齊國瓜哇要而殺之至是來貢遣其使還詔諭責王遂絕其使至永樂閒〉

　〈復通中國〉

辛酉〈洪武十四年〉

正月詔求賢○命魏國公徐達率諸公侯湯和傅友德耿

炳文沐英等將兵出塞討乃顏不花至北黃河虜騎駭遷

友德等選輕騎夜襲灰山克之擒其平章別里哥樞密副

使文通獲其部落人畜甚衆沐英領兵出古北口獨當一

面克嵩州高州詮寧諸部過驢駒河獲知院李宣幷其部

衆而還○上諭吏部曰樹藝非其土則不蕃授官非其才

則不任任官之務當取方正之士邪侫者去之部臣以邪

正爲難辨　上曰正人所爲治官事則不私其家當公法

則不私其親邪人反是此亦可辨○諭禮部臣曰人君操

賞罰之柄以御天下必在至公無善而賞是謂私愛無過

而罰是謂私惡賞一君子而人皆喜罰一小人而人皆懼

乃爲至當朕于賞罰未嘗敢輕若一時處分或有未當卿

等宜明白執論寧使賞厚于罰但不可濫及使小人僥倖

耳○近臣有言國家當理財以紆國用者　上曰天地生

財以養民故爲君者當以養民爲務夫節浮費薄稅歛猶

